
«Udalak ahaztutako biktimek eta hauen senitartekoek» agerraldia egin zuten atzo iluntzean.ESTI EZEIZA

Udalak «biktima asko nahita ahaztu»
dituela salatu dute hainbat herritarrek 
Politika ›› Martxoko azken
osoko bilkuran onartutako
ekimenak «zauriak
pizteko» besterik ez duela
balio salatu dute. 

ERREDAKZIOA

«Terrorismoaren biktimak, ETAk
eta GALek hildakoak», omentze-
ko asmoz, urtero ekitaldi bat egitea
onartu zuen Tolosako Udalak
martxoaren amaieran egindako
osoko bilkuran. Hala, lehendabizi-
ko ekitaldia hilaren 29an izango
da. 

Hau gaitzesteko asmoz, eta
«biktima batzuk ahaztu zaizkiela
adierazteko» agerraldia egin zuten
atzo hainbat tolosarrek. Udalak
«nahita ahaztu dituen biktima eta
hauen senitarteko» gisa aurkeztu
zuten bere burua, eta «beraien al-
derdi interesak babesteko biktima
batzuk aintzat hartu eta beste ba-
tzuk baztertu nahi dituztenen as-
moak» salatu zituzten. Agerral-
dian parte hartu zuten, besteak
beste, Txirritaren, Lopetegiren,
Lasa eta Zabalaren senitartekoek,
baita euskal preso ohiek, tortura
salatu dutenek eta kartzela egoera
oso larria bizi izan zutenek.

«Udalak ahaztutako biktimen»
hitzetan, beraien biktima izaera
ezabatu nahi dute, «baina hor dau-

de», eta beraien izatea aldarrika-
tzen dute. Gaineratu zuten, be-
raien asmo bakarra «egia esatea»
dela, «egia jendartera zabaltzea»,
eta «herri honetan gertatutakoa»
azaltzea. «Ez dugu omenaldirik
nahi, ez dugu plakarik nahi, egia
esatea nahi dugu» zioten.

Memoria Historiko osoa be-
rreskuratzearen beharraz ohartu-
ta, «sufrimendu ikaragarri horrek
errekonozimendua behar duela»
diote. «Frankismoak fusilatutako-
ak, Guardia Zibilak hildakoak, Es-
painiak eta Ertzaintzak torturatu-
takoak, heriotz zibil eta politikoa
jasaten dutenak, nahiz sakabana-

keta pairatzen dutenak biktimak»
direla argi utzi nahi dute tolosar
hauek, hauek ere aitortu behar di-
rela.

Euskal Herriarentzat beharrez-
kotzat jotzen dute «sufrimendu
horren aitortza, bera baita azken
batean biktimarik handiena, Euro-
pako herririk zaharrenetako bat
baitago gaur eta hemen eskubide-
rik gabe», gaineratu zuten. Hala-
ber, benetako biktima Euskal He-
rria dela nabarmentzen dute, «es-
kubiderik eta etorkizuna
erabakitzeko biderik ez baitu». 

Udalak, bere zerrendatik at utzi
dituen tolosar biktimak ere aipatu

nahi izan zituzten atzokoan. Asko
daudela deritzote herritar hauek:
«gerra ondorenean langile bata-
loietan aritu behar izan zutenak,
kartzelaratutakoak, errefuxia-
tuak, epaiketarik gabe fusilatuta-
koak, frankismoan atxilotutakoak,
zauritutakoak...» Udalak «biktima
horiek guztiak ahaztea, eta historia
horrela bihurritzea, zaurietan oz-
pina eta gatza botatzea besterik
ez» dela deritzote. Honenbestez,
«73 urteotako sufrimendu osoa
aintzat hartu gabe, Memoria His-
torikoa ezin dela berreskuratu
adierazi zuten, ezin baita justizia
egin».

Musika eskolan energia nola aurreztu
daitekeen aztertu dute TLH Institutukoek

Hezkuntza ›› Aldundiak 
eta Udalak egindako
hitzarmen baten ondotik
dator hau, eraikinaren
auditoretza egin dute.

ERREDAKZIOA

Tolosaldea Lanbide Heziketa Ins-
titutuak Gorosabel eraikinaren
(Udal Musika Eskola) energia au-
ditoretza egin du, instalakuntzak
aztertuz, kontsumoa... Atzo aur-
keztu zituzten zenbait emaitza,
proiektua landu duen Ricardo
Mendiolak, Jesus Arregik, TLH
Institutuko zuzendariak eta Jokin

Bildarratz Tolosako alkateak. Ins-
talazio elektrikoa eta termikoa
ikuskatu ostean, proiektuan pro-
posatzen diren aldaketekin, egun
gastatzen den energiaren %22a
aurrez daitekeela ondorioztatzen
dute. 

Auditorio hau, Gipuzkoako
Foru Aldundiak eta Tolosako
Udalak egindako lankidetza-hi-
tzarmen baten ondotik dator. Hau,
energia berriztagarriei eta ener-

giaren aurrezki eta eraginkortasu-
nari buruzkoa da. Honela, egitas-
moa garatu ahal izateko, Udalak
TLH Institutura jo zuen, beraiek
garatu zezaten proiektua. Hala-
ber, hasteko, Gorosabel eraikina
aukeratu dute azterketa hori egite-
ko, baina gerora, beste zenbait udal
eraikinekin ere gauza bera egingo
dute. 

Auditoretza honekin, energia
instalakuntzak aztertu dituzte eta

Gaur, larunbata
Gimnastika erritmikoa
]Usabalgo goiko kantxan,
09:30etik 19:00etara, Gipuzkoako
txapelketa.
Mahai tenisa
]Usabalgo beheko kantxan,
09:30etik 19:00etara, Euskadiko
txapelketa.
Futbola
]Usabalgo futbol zelaian,
10:00etan, infantil txikiak: Tolosa
CF - Hernani.
]Usabalgo futbol zelaian,
11:30ean, 1. mailako kadeteak: To-
losa CF-Usurbil.
]Usabalgo futbol zelaian,
15:30ean, 2. lurraldekakoan: Tolo-
sa CF-Bergara.
Tolosa Kup 09
]Uzturpe pilotalekuan, 15:30etik
20:30era sei partida.
Pilota
]Beotibarren, eskuz 2. mailako ba-
nakako finala, 17:15etan: Argote-
Beroiz. 

Bihar, igandea
Areto futbola
]Usabalgo goiko kantxan,
12:00etan, jubenilak: Laskorain-
Ibarra.
Mahai tenisa
]Usabalgo beheko kantxan,
09:30etik 13.00etara, Euskadiko
Txapelketa.
Futbola
]Usabalgo futbol zelaian,
11:00etan, alebinak: Tolosa CF-
Sanse.
Tolosa Kup 09
]Uzturpen, 15:30etik 20:30era.

KKirol  jarduera

Atzo goizean aurkeztu zituzten emaitzak TLH Instiitutuan.ESTI EZEIZA

energia kontsumitzaile nagusiak
eta galerak identifikatu. Ondoren,
hauek, gutxitzeko eta kontsumoa
egokitzeko erosotasun moduan,
neurriz kontsumitzeko. Oraingoz,
energia kontsumoa nola aurrez
daitekeen aztertu dute, baina gero-
ra, energia ekoizteko moduak ga-
ratzen ere ahaleginduko dira. Go-
rosabel eraikinerako proposatzen
dituzten aldaketen artean daude:

presentzi detektoreak jartzea ar-
gia piztea eta itzaltzeko, Fluores-
zente eta ekipo aldaketa, konden-
tsadore baterien ezarpena, energia
kontagailua...

Proiektu honetan zentroko
ikasle eta irakasleek hartu dute
parte, eta aurrera begira ere, be-
raiek izango dira proiektuak gara-
tzearen ardura izango dutenak,
praktika moduan.



Udaleko, Aldundiko eta Auspoako ordezkariak izan ziren, besteak beste omenaldian, herritarrekin batera. I.T.

Merezi zuen
omenaldia jaso du
Antonio Zabalak
bere jaioterrian
Gizartea ›› Gipuzkoako
Foru Aldundiaren eskutik
jaso zuen atzo omenaldia
Antonio Zabalak; herritar
ugari izan ziren bertan.

IÑIGO TERRADILLOS

2009ko urtarrilean zendu zen An-
tonio Zabala herri-literaturaren
ikertzaile eta suspertzaile izanda-
koari omenaldia egin dio Gipuzko-
ako Foru Aldundiak. «Zor zitzaion
omenaldia, inoiz ez baitzaio nahi-
koa eskertu ixilean egin zuen lan
eskerga» adierazi zuten, atzo To-
losako Udaleko batzar aretoan
egin zuten ekitaldian. Bertan izan
ziren, besteak beste, Jokin Bilda-
rratz Tolosako alkatea, Joxe Mari

Iriondo eta Pello Esnal Auspoa tal-
deko partaideak, Andres Urrutia
Euskaltzainburua eta Markel Ola-
no Gipuzkoako Ahaldun Nagusia.
Eta han izan ziren, baita ere, ome-
naldia galdu nahi izan ez zuten fa-
miliako kideak, lagunak eta herri-
tarrak. 

Herri literaturaren suspertzaile
Jokin Bildarratz Tolosako alkate-
ak Zabalak egindako «lan eskerga»
goraipatu zuen ekitaldian, eta bere
hasierak nola izan ziren ekarri zi-
tuen gogora. Markel Olano Ahal-
dun Nagusiak, bere aldetik, herri
literaturaren onarpenari, azterke-
tari, zabalkundeari eta suspertzea-
ri eskaini zion lana nabarmendu
zuen, eta berak lan hura guztia
egingo ez balu ahozko literatura-

ren lan handi bat galduta legokeela
gaineratu zuen.

«Trikua bezalakoa zen»
Bere gertukoek trikua bezala des-
kribatu zuten ekitaldian Antonio
Zabala, «arantzak baitzituen kan-
poan, baina gerturatuz eta ezagu-
tuz joan heinean, haragi biguinare-
kin eta lagunartekoarekin egiten
zenuen topo».

Gertukoen artean Joxe Mari
Iriondo zegoen, Auspoako kidea
eta Zabalaren laguna aspalditik.
Haren lan egiteko modua azaldu
zien bertaratuei, «lan zaila, eta go-
gorra, eta bakarrik egina, gainera,
berak aitortzen zuen bezala, inola-

ko laguntzarik gabe; bertsoak bil-
du, zabaldu, idatzi, kobratu... guz-
tia egiten zuen berak bakarrik, eta
kritika gogorrak jasoz gainera, al-
ferrikako lana egiten ari zela en-
tzuten baitzuen maiz». Omenaldi-
zalea ez zela gogoratu zuen Irion-
dok, «baina hala ere, zorretan
gaude berarekin, eta omenaldi hau
egitea beharrezkoa zen».

Ekarpen handia
Antonio Zabala Tolosan jaio zen
1928ko urtarrilaren 23an, eta Xa-
bierren zendu zen urte honetako
urtarrilaren 2an. Euskal idazlea
eta euskal herri-literaturaren iker-
laria eta editorea izan zen. 1945ean

sartu zen Jesusen Lagundian, eta
horri esker Oñatin Filosofia eta Te-
ologia ikasi zituen. Adunan piztu
zitzaion bertsoarekiko zaletasuna.
1961ean, bertsolaritza hedatu
duen Auspoa argitaletxea sortu
zuen, eta 1964an, euskaltzain oso
izendatu zuten. 1993an Biblioteca
de Narrativa Popular izeneko bil-
duma sortu zuen, gaztelaniaz ipui-
nak argitaratzeko. 2000. urtean
Tolosako Seme kuttun izendatu
zuten. Kazetaritza alorrean ere
aritu zen, besteak beste, La Voz de
España, Diario del Alto Aragoneta
El Diario Vascoegunkarietan. An-
tonio Zabala mendizale sutsua ere
bazen.

Sentikortasunez beteriko musika
MUSIKA ]Eduardo Mokoroa Musika Eskolak antolatu-
riko Musikariaren baitan, atzo, Urko Menaiak sortuta-
ko hitz eta doinuak, Idoia Oteizaren pianoaren eta Luis
Fernandezen biolontxeloaren laguntzarekin entzute-
ko aukera izan zen. Gaur, berriz, Musika Bandak eta
Udal Txistulari Bandak, 19:00etan, Zerkausian, Eduar-
do Mokoroaren omenezko kontzertua eskainiko dute,

bere heriotzaren 50. urtemugan. Mokoroa Felipe Go-
rritiren ikaslea izan zen, Santa Maria parrokiako kape-
ra maisua eta organo-jotzailea eta Musika Akademia-
ko eta Musika Bandako zuzendaria ere izan zen. Ehun
obra inguru ditu eginak, tartean Leidoropera, eta Belgi-
kan saritu zuten. Tolosako Orfeoia ere sortu zuen.
Gaur egun Udal Musika Eskolak bere izena dauka. I.T.

Eskerrik asko, Aiz Orratz
elkartearen partetik

Aiz Orratz-Veleta elkarteko zu-
zendaritzak ondorengoa adierazi
nahi du:

Batetik, Tolosako Kultur Etxe-
ko erakusketan jarri ahal izateko
argazkiak musu-truk bidali dizki-
guten herritar guztiak eskertu
nahi ditugu.

Bestalde, Tolosako Udalak es-
kainitako laguntza ere eskertu
nahi dugu, erakusketa jartzeko
Kultur Etxea uzteagatik.

Azkenik, elkarteko bazkideei
eta kolaboratzaileei ere gure eske-
rrik beroenak, urtebete lanean ari-
tu baitira  urteurreneko ospakizu-
nak gauzatu ahal izateko. 
Aiz Orratz-Veleta elkarteko
zuzendaritza. Tolosa.

GGutunak

Euskadiko Mahai Tenis
Txapelketa Usabalen
Kirola ›› 16 taldetan
banatuta, ia 100 jokalari
inguru ariko dira, gaur egun
osoan zehar; eskualdekoak
ere lehiatuko dira.

ERREDAKZIOA

Usabal kiroldegiak absolutu mai-
lako Euskadiko Mahai Tenis Txa-
pelketa hartuko du gaur, 09:30etik
19:00etara, bertako mahai tenis
taldeak Tolosako Udalaren kirol
sailaren laguntzarekin eta Euska-
diko Mahai Tenis Federazioak an-
tolatuta.

Usabalgo beheko kantxak ia 100
parte-hartzaile hartuko ditu dene-
ra. 16 talde desberdin ariko dira nor
baino nor, 12 mahaietan.

Goizean taldekako txapelketa
jokatuko dute, eta arratsaldean,
berriz, banakakoa, binakakoa eta
binakako mixtoa. Gizonezkoek
nahiz emakumek hartuko dute
parte, eta txapelketa amaitzean,
19:30ak inguruan sari banaketa
egingo dute.

Inguruko jokalari 
onenak lehian
Gure inguruko mahai tenis jokala-
ri onenak lehiatuko dira gaurko
txapelketan Usabalen, eta tartean
izango dira eskualdeko CD Olae-
derra TM taldeko jokalariak. Tal-
de batekin lehiatuko dira, eta bana-
ka hiru jokalarirekin.

Olaederrakoek herritarrak gon-
bidatzen dituzte ekitaldia ikustera
animatu daitezen.



Udan haur sahararrak
hartzeko aukera zabalik
Elkartasuna ›› Udaleko
Gizarte Zerbitzuekin eta
Tolosaldea Sahararekin
elkartearekin jar daitezke
harremanetan interesatuak.

ERREDAKZIOA

Urtero bezala, uztaila eta abuz-
tuan haur sahararrak Tolosaldean
izango dira, Euskadiko Frente Po-
lisarioko Ordezkaritzaren, Tolo-
sako Udalaren eta Tolosaldea Sa-
hararekin Elkartearen artean egi-

niko Oporrak bakean plangintza-
ren baitan. 

Familien laguntza,
ezinbestekoa
Ume hauek bi hilabetez desertuko
tenperatura altuetatik eta begi,
hortz, eztarri eta belarrietan ho-
rrenbeste kalte egiten dieten harea
ekaitzetatik ateratzeko, ordea,
ezinbestekoa dira haurrak hartze-
ko prest dauden familiak. 

Ohi bezala, elkartetik deialdia
egin diete eskualdeko herritarrei
ume hauek har ditzaten. Familiak

pertsona bakarrekoak, seme-ala-
bekin edo seme-alabarik gabekoak
edo jubilatuak izan daitezke. Bal-
dintza bakarra dago, Saharako he-
rriari laguntzeko gogoa edukitzea.

Informazio gehiago lor daiteke
Tolosako Udaleko Gizarte Zerbi-
tzuetako Departamentuan, (943
697460 telefonoan); edo Tolosal-
dea Sahararekin elkartean (telefo-
noa: 645 710 789) beharra. Elkarte-
tik interesa duten guztiak lehen
bailehen (ekainaren 1a baino le-
hen) harremaneta jar daitezela es-
katu dute. 

San Bartolome plazako
parkea berrituko dute
Ibarra ›› Lan hauen
aurrekontua 77.000
eurokoa da; helburua
herriko parke sarea
indartzea izango da.

ERREDAKZIOA

Ibarrako Udalak San Bartolome
Plazan kokatuta dagoen parkea
berrituko du «Udalerriko parke
sarea indartze aldera» jarri dute
martxan berritze prozesu hau. 

Berritze lan hauek 77.000 euro-
ko aurrekontua izango dute. Ko-
puru horrekin «esparruaren bal-
dintzak hobetu eta bertan jolastu
ohi diren haurren segurtasuna
bermatu nahi da», Udalak berak
jakinarazi duenaren arabera.

Proiektuak hiri-altzari guztien be-
rritzea jasotzen du eta eserleku, 
argiztapen, zakarrontzi eta bes-
te hainbat elementu ipiniko dituz-
te.  

Sare hori, gaur egun, hamar bat
parkek osatzen dute. Helburu ber-
berarekin, enpresa batek eraman-
go du sare honen mantenua aisial-
dira zuzendutako toki hauek es-
kaintzen duten zerbitzua hobetu
dadin. 

Halaber, Udalak haurrentzako
jolas-eremu bat egokituko du eta
zorua erabiltzaileen erorketa eta
zauriak ekiditea bermatuko duen
materialez estaliko dute. Hau gu-
zita, «haur ibartar guztiei zerbitzu
hobeago bat eman ahal izateko»
egingo dutela ziurtatu dute Udale-
tik.

Kiroldegia berritzeko
ideia lehiaketako plegua
Ibarra ›› Udala hau
prestatzen ari da;
lehiaketako hiru 
proiektu onenek 1.500
euroko saria jasoko dute.

ERREDAKZIOA

Kiroldegiko baldintzak hobetzeko
ideia lehiaketa baten deialdiko oi-
narriak jasoko dituen plegu baten
erredakzioa garatzen ari da Udala. 

Sistema hau estreinakoz erabili-
ko du eta bere helburua «proposa-
men berriak sortu daitezen susta-
tzea da».

Honetarako aurkezten diren
proposamenen multzoa aztertuko
du Udalak eta punturik gehien di-

tuzten hiruak aukeratuko di-
ra. Hautatuak izan diren ideien
egileek 1.500 euroko saria jasoko
dute.

Kirolegia berritzeko ideia lehia-
ketara aurkeztutako lanek kirol-
esparruaren balizko handitzea
jaso beharko dute eta etorkizune-
ko inbertsioekin aurrera eraman
ahal izango diren irtenbideak pro-
posatu beharko ditu.    

Ibarrako alkateak, Txelo Rome-
ok, «proiektu honen hautaketa
hainbat faktoretan oinarrituta»
dagoela adierazi du. Batetik, berri-
tze-lan hauek beste udal ekintza
batzuk baina lehenago egiteko be-
harra dagoela.

Bestalde, eragiketa hau ideia ez-
berdinetara irekita dago. 

Udal Musika Eskolan izena
emateko aukera zabalik
TOLOSA ]Eduardo Mokoroa Udal
Musika Eskolako aurrematrikula
maiatzaren 29ra arte, ostiralare-
kin, egin ahal izango dela jakinarazi
dute. Interesa dutenak bulegotik
bertatik pasa daitezke, astelehe-
netik ostiralera bitarte, 10:00etatik
13:00etara. Musika eskolan ema-
ten diren ikasgaiak akordeoia, pia-
noa, perkusioa, flauta, klarinetea,
oboea, saxofoia, bibolina, biola,
biolontxeloa, kontrabaxua, baxu
elektrikoa, tronpeta, tronboia,
tronpa, tuba, txistua eta dultzaina
dira. Ez dute adin-mugarik, lau ur-
terekin hasi daiteke helduentzat
ikasketa bereziak ere ematen dira.

PSE-EEk «Oriako ibaiertza
konpontzeko» exijitu du
TOLOSA ]PSE-EE alderdiak «Oria
ibaiaren ibaiertzaren arriskuaz»
ohartarazi du, Tolosatik duen iga-
robidean. Horretaz gain, Gipuzko-
ako Foru Aldundiari «arazoa kon-
pontzeko» exijitu dio eta «ea zer
neurri hartu behar ditu», galdetu
dio. Tolosako PSE-EEk berak txos-
ten bat osatu omen zuen «arris-
kuaren berri» emanez eta Aldun-
diari eta Udalari berari helarazi dio
aipatu txostena. Honen arabera,
«zuhaitzak, zuhaizkak eta era guz-
tietako oztopoak» biltzen dira
ibaiertzean eta honek «arriskua
handiak sor ditzake, batez ere Be-
razubi eta Zubi Berri artean».

L Laburrak

Langileek protestak egin dituzte; datorren astelehenean bilduko dira berriro zuzendaritzarekin.HITZA

Artecako zuzendaritza eta
langileak negoziaketetan
Villabona ›› Enpresa
batzordeak itxialdia 
egin zuen asteazkenean
«enpresak langilerik ez
kaleratzea exijitzeko».

ERREDAKZIOA

Villabonako Arteca enpresako zu-
zendaritzak eta langileak negozia-
ketetan ari dira, produkzioagatik
etenaldiko lan erregulazio espe-
dientea onartu zutenetik. Atzo
izan zuten bileraren ostean adostu
zuten negoziaketekin jarraitzea,
eta datorren astelehenean, hilaren
25ean, bilduko dira  berriro. 

Duela sei hilabete 
hasitako egoera
Lan delegaritzak lan erregulazio
espedientea onartu zuen, eta on-
dorioz, azken 6 hilabetetan euren
jardunaldiaren %40a soilik lan
egin dute, eta gainerakoan erregu-
lazioan egon dira. 

Hala, lehen espedientea buka-
tzear zegoela enpresak bi espe-
diente aurkeztu zizkion enpresa
batzordeari (5 LAB, 4 ELA). Lehe-
nengoarekin 20 langile kaleratze-
ko asmoa zuen, eta bigarrenarekin

gainerako 87 langileak %40an
erregulatu nahi ziren.

Enpresa batzordeak eta langile-
en batzarrak «irmoki» eman zio-
ten ezezko erantzuna enpresaren
asmoari. Mobilizazio batzuen os-
tean enpresak kaleratzeen espe-
dientea kendu eta etenaldiko espe-
dientea negoziatzeari ekin zioten,
enpresa batzordearen lehen bal-
dintza kaleratzeak ez egoteko kon-
promisoa izanik. Hainbat negozia-
zio bileren ostean akordiorik gabe
bukatu zuten, eta asteazkenean,
hilaren 20an, «protesta modura
eta enpresako zuzendaritza 
berriz negoziatzera behartu
nahian» enpresa batzordeak
itxialdia burutu zuen, 10:00etatik
22:00etara. 

Hurrengo bilera, 
astelehenean
Langileek batzarra burutu zuten
atzo, bi proposamenen artean ez-
tabaidatzeko, hau da, batetik en-
presarena, eta bestetik, langile ba-
tzordearena. Enpresaren propo-
samena etenaldiko espedientea
onartzea besterik ez zen, eta onar-
tu ezean lan delegaritzaren esku
uztea honek onar zezan. Langile-
en batzordearenak, berriz, nego-

ziatzen jarraitzeko bi baldintza
exijitzen zituen. Baldintza horie-
tako bat enpresak hurrengo 2-3 ur-
teetan kaleratzerik ez egiteko kon-
promisoa hartzea zen, eta bestea,
enpresaren irabazi eta galeren
kontuak ezagutzera ematea. Az-
ken baldintza honekin enpresaren
egungo egoera zein den jakin nahi
dute, izan ere, «2008an enpresa-
ren akziodunen artean irabaziak
banatu ziren bezala, 2009an ere
berdin egitea posible da, eta hori
ziurtatu nahi dugu», azaltzen dute
enpresa batzordetik. 

Enpresako 79 langilek enpresa
batzordearen proposamenaren
alde bozkatu zuen, eta 10 langilek,
berriz, enpresaren proposamena-
ren alde. «Dena den, enpresak ez
zuen negoziaketekin jarraitzeko
jarrerarik erakutsi, baina mobili-
zazioekin hasiko ginela aipatzean,
atzera egin zuen», azaltzen du en-
presa batzordeak. Hala, enpresak
irabazi eta galeren kontua erakus-
teko prest azaldu zen, eta lanpos-
tuak bermatzeko baldintzaren in-
guruan negoziatzen jarraituko zu-
tela adostu zuten. Hain zuzen,
datorren asteleheneko bileran ari-
ko dira gai horren inguruan ezta-
baidatzen.



Santi Erasok
zuzenduko du
Donostia 2016ren
kultur programa
Tolosa ›› Artelekuko
zuzendari ohiak Europako
Kultur Hiribururako
hautagaitzaren aldeko
lanak koordinatuko ditu.

ERREDAKZIOA

2016ean Donostia Europako Kul-
tur Hiriburu izateko ahaleginak ez
du etenik. Hala, Donostia 2016
hautagaitzaren kultur programa-
ren arduraduna izendatu dute Do-
nostiako Udalak eta Gipuzkoako
Foru Aldundiak hautagaitza sen-
dotze aldera. Aurrerantzean, Santi
Eraso (Tolosa, 1953) arduratuko
da hautagaitzaren aldeko lanak
koordinatzeaz eta eskaintzaren
eduki kulturala garatzeaz. Bai
Odon Elorza Donostiako alkateak
bai Maria Jesus Aranburu Gipuz-
koako Kultura diputatuak Eraso-
ren esperientzia eta ibilbide opa-
roa nabarmendu dute. «Nahiko lu-
kete gainerako hautagaitzek beren
ekipoetan eduki», azaldu du Aran-
buruk. 

Filosofia eta Letretan lizentzia-
tua, Artelekuko zuzendari izan
zen Eraso 1987tik 2007ra arte.
Gaur egun, Andaluziako Nazioar-
teko Unibertsitatean (Espainia)
dihardu hango arte eta pentsa-
menduaren lan taldean. 

Hautagaitzaren bulegoko egun-
go koordinatzaile Edorta Azpiazu-
rekin batera egingo du lan aurre-
rantzean Erasok. Herritarren
energia olatuak ideian oinarritu-
rik, ondoko sei ardatzetan garatu-
ko dute Donostiako hautagaitza-
ren aldeko lana: Bake kultura eta
balio hezkuntza, Atlantikoak bat
eginik, Hitzen hiria,Eurohiri kul-
turala, Europa berriz aurkitzea, eta
azkenik, Sormenaren mobiliza-
zioa.

Tolosa. Kultura Gizartean
azterketa
Tolosa 2015 egitasmoaren baitan,
izen bereko sailak eta Kulturakoak
bat egin dute ekimen berri bat
martxan jartzeko asmoz. Hala, To-
losa. Kultura Gizartean izenburu-
pean, hiriko egungo kultur egoera
aztertzea du xede, baina bere oso-
tasunean hartuta. Hain zuzen ere,
Santi Eraso bera arduratuko da az-
terketaren egikaritzaz.

Pasa den urtarrilean aurkeztu
zuten egitasmoa eta diagnostikoa-
ren helburuak ere zehaztu zituz-
ten bertan. Hain zuzen, iraganari,
orainari eta etorkizunari begira ja-
rriko da Santi Eraso proiektu ho-
netan. Hala, egungo adierazgarri
soziokulturaletan zentratuko da,
Tolosako gizartearen oinarriak
zeintzuk diren jakiteko.

Santi Erasoren ustetan, besteak
beste, ondorengo baldintzak hartu
behar dira kontuan, kulturaren ga-
rapen honetan: alde batetik, elkar-
bizitzan, kultur aniztasuna, erlijio-
soa, generokoa... kontuan hartzea.
Baita, Tolosak duela urte batzuk
arte zuen zentraltasun hori berres-
kuratzea ere edota kudeaketa sis-
tema berriak aurkitzea. 

Loatzoko musikariak Musikaldian
MUSIKA ]Pasa den larunbatean,  Musika eskolen el-
karteak Musikaldia antolatu zuen eta Loatzo musika
eskolako esku soinu taldeak, trikiti taldeak eta bandak
hartu zuten parte bertan.Egun polita pasa zuten mu-

sikariek. Goiz partean Mungiako kaleetan jotzen aritu
ondoren, guneetan emanaldiak eskaini zituzten. Egu-
na biribiltzeko, Butroiko gazteluaren inguruetan baz-
kari egin zuten. HITZA

Santi Eraso.E. EZEIZA

Behar-Zana elkartearen
urteurreneko ekitaldiak
ERREDAKZIOA

Behar-Zana elkarteak bere 63. ur-
teurrena ospatuko du datorren
ekainaren 6an eta 7an. Horretara-
ko egitarau zabala antolatu dute bi
egun hauterako, tartean urteroko
afaria, ekainaren 6an, 20:00etan.
Izena eman daiteke jadanik elkar-
tean bertan. 

Bestalde, afariaren ondoren
danborrada egingo dute,

23:00etan hasita, Incansables txa-
rangak lagunduta. Bertan parte
hartzeko ekainaren 3ra arte eman
ahalko dute izena interesatuek. El-
kartetik parte hartzeko deia zabal-
du diete herritarrei. 

Danborradako entsegu oroko-
rra ekainaren 4an egingo dute,
19:30ean, elkartean bertan.  Izena
ematen dutenei azaltzeko eskatu
diete elkartetik.



3x3 Saskibaloi txapelketa ere antolatu dute aurten. Hau gaur zortzi izango da, Larraitz auzoko plazan.NAIARA GARZIA

V. Kirol Asteari asteartean ekingo
diote Bereziartuaren proiekzioarekin
Alegia ›› Asteartetik
igandera bitarte, Kultur
Etxean eta plazan hainbat
ekitaldi antolatu ditu Kirol
batzordeak, jai eta guzti.

ERREDAKZIOA

Kirol Astea antolatu dute bosga-
rren urtez jarraian Alegian. Aurten
datorren asteartean (hilak 26) hasi
eta igandera bitarte izango da. Ale-
giako kirol batzordeak antolatu du
guztia eta ohi bezala, ekitaldi ba-
tzuk mantendu egin dituzte, baina
sorpresak ere izango dira. 

Asteartean bertan Josu Bere-
ziartua azpeitiarraren Himalaya-
ra familiarekin proiekzioa izango
da 19:00etan hasita Kultur Etxean.
Bereziartua bere emaztearekin eta
seme alabekin joan zen Himalaya-
ra eta bertako egonaldia kontatuko
du hango bizimodua azalduz.

Tartean, pilotari ezagunak ere
izango dira hitzaldi bat ematen eta
gehienbat eskuen zainketan zen-
tratuko dira. Hitzaldi interesgarri
hau ostegunean izango da. Gehien
bete duten eguna datorren larun-
bata da, goizetik hasita. Kasu hone-
tan Danena-Olaederra halterofilia
taldeko saioa izango da, ondoren
Aimar Irigoien ere ariko da. Futbol
denboraldi amaierako festa ez da
faltako, kirol asteari jai kutsua
emanez.

Gipuzkoako
Eskolarteko
Paleta
Txapelketako
finalak, gaur
ERREDAKZIOA

Gipuzkoako eskolarteko paleta
txapelketako finalak izango dira
gaur bertan Anoetan eta Iruran,
15:30ean hasita. 

Lehenengo partidan Usurbil eta
Zumaia ariko dira 16:00etan hasi-
ta. Kasu honetan, alebin mailako
neskak kantxaratuko dira. Usur-
bilkoen kontrako finalerdian al-
tzotarrak kanporatuak izan ziren.
Bigarren partidan mutilen txanda
izango da eta Alegiakoak sailkatu
dira Zarauzkoen kontra aritzeko. 

Iruran 15:30ean neska infantilak
ariko dira, Hernanikoen artean.
Ondoren, mutilen artekoan, Ordi-
zia eta Urnieta ariko dira; jarraian,
kadeteak hasiko dira, 16:30a ingu-
ruan. Kasu honetan Azpeitia eta
Zarautz neurtuko dira eta buka-
tzeko mutilen artean, Ordiziako
paleta jokalarien artean. Sari bana-
keta Iruran egingo dute.

›› EGITARAUA EGUNEZ EGUN

Maiatzak 26, asteartea
]19:00.Proiekzioa: Himalaiara fa-
miliarekin. Josu Bereziartuarekin. 

Maiatzak 27, asteazkena
]19:00.Argazki-bideo erakuske-
ta. Ibai Iglesiasen eta Jon Ander
Cartajenaren eskutik. 

Maiatzak 28, osteguna
]19:00.Hitzaldia: Eskuen zainketa

pilotan. Gonbidatutako pilotariak:
Mikel Olaetxea (Lizartza), Oinatz
Bengoetxea (Leitza) Jokin Argote,
eta Aritz Laskurain. 
Medikua: Jon Ander Letamendia.
Kirol aholkularia: Igor Gutierrez.

Maiatzak 30, larunbata
]12:00.Halterofilia saioa Dane-
na-Olaederra taldearen eskutik.
]Ondoren.Aimar Irigoien harri-

jasotzailearen saioa. Herriko 
plazan.
]16:00.3X3 II. Saskibaloi txapel-
keta. Larraitz auzoko plazan. 
]21:00.2008- 2009 Futbol den-
boraldi amaierako festa. Zahagiar-
doa sagardoa eta ardoarekin 
(Herriko plazan). Intxurre KKE.

Maiatzak 31, igandea
]11:00.Gynkana herriko plazan. 

Gaur Abesbatzen topaketa Alegian
Alegia ›› Txintxarri
Abesbatzak Zumaiakoa
eta Almazangoa gonbidatu
ditu eta 20:00etan
emango dute kontzertua.

ERREDAKZIOA

Gaur Alegian Txintxarri Abesba-
tza Kultur Elkarteak antolatuta
Abesbatzen topaketa izango da.
Kasu honetan gonbidatu dituzte-

nak Zumaiako San Pedro abesba-
tza eta Soriako (Espainia) Alma-
zan herriko Coral Polifonica de Al-
mazan dira.

Alegiako Juan Bautista Deuna-
ren elizan izango da topaketa eta
entzuleek 20:00etan izango dute
emanaldia ikusteko aukera. Ale-
giako Koru musika bultzatzeko as-
moz; gonbidatutako bi abesbatze-
kin egindako truke baten ondorioz
doaz bi koruak Alegiara. 2005eko
martxoan izan ziren alegiarrak Al-

mazanen eta duela hilabete inguru
eskaini zuten kontzertua Zu-
maian. 

Egun horretan hiru koruek kan-
tatuko dute, eta ordurako emanal-
di berezia prestatu dute. Zalantza-
rik gabe, «momenturik hunkiga-
rriena emanaldiaren amaieran
etorriko da; hiru abesbatzek elka-
rrekin abestuko dute». Kontzer-
tuaren ondoren afari legea egingo
dute eskualdeko sagardotegi bate-
an. 

Alegiarrek hiru kanta prestatu
dituzte bereziki gaurko: Signum
Zure boza(Xabier Sarasolak bere-
ziki Joxe Gastesiri eta Txintxarri
abesbatzari eskainitako obra da)
eta Hego haizea. Ohi bezala, Garbi-
ñe Orbegozok zuzenduko du
Txintxarri. Jarraian Soriakoak ari-
ko dira, sei kanta interpretatzeko. 

Zumaiakoek ere sei abesti pres-
tatu dituzte Alegian eskaintzeko.
Dudarik gabe, entzuleek gozatuko
dute gaurkoarekin. 

Intxurreko futbol jokalariak
azken partidatan daude
ALEGIA ]Gaur Intxurreko infantil
mailako futbol jokalariek finala jo-
katuko dute Donostiako Matigo-
xategin, 12:15ean eta Lehengokoak
mutil taldearen kontra. Astelehe-
nean, berriz, infantil mailako nes-
kek final laurdena jokatuko dute
Alegian, 19:00etan. Futbol zortzi-
ko partida Beti Onaren kontra
izango da. Lurraldekakoek Gure
Txokoaren kontra dute partida Be-
ran gaur, azken partida izanik.  

Gaur Hitza Txapelketako
partidak Berastegin
PILOTA ]Gaur, Hitza Txapelketako
goizeko partidez gain (Tolosan
10:00etan) Berastegin 16:00etan
benjaminen arteko 3 partida joka-
tuko dira: Yerei-Elizegi, Unanue-
Exposito; Erdozia-Noble II, Oiarbi-
de-Otamendi eta Intxaurrondo-
Mendigain, Mendi-Arandia.

L Laburrak



Eskolako haurrek Xamariko eta bere lagunak ezagutu zituzten jolasen bidez, Kultur Astearen baitan.ASIER IMAZ

Kultur Astearen bidez
Xamariko eta bere lagunak
ezagutu dituzte haurrek
Leitza ›› Gaur Gazte Eune
ospatuko da. Horretaz gain
herriko mugarriak
ezagutzeko asmoz 
mendi irteera egingo dute.

ASIER IMAZ

Leitzako XXXI. Kultur Asteak
oraindainoko egunik oparoena bi-
zitu zuen atzokoan, ekitaldi kopu-
rua kontuan hartuz gero. Datorre-
nak ordea txiki utziko du ostira-
la. 

Jolasak, antzerkia, hitzaldia...
Greba egunaren ostean haurrak
normaltasunez itzuli ziren eskola-
ra atzokoan. Arratsaldean ordea
ezohiko jolasak eduki zituzten
Dindairen eskutik: Xamariko jola-
sak. Haur eskolako txikiak Xama-
riko eta bere lagunekin jolasean
aritu ziren, irakasle eta guraso ba-
tzuren laguntzaz. Jolas egin ondo-
ren, 18:00etan, gehienak Xamari-
koren kutxa magikoa antzezlana
ikustera joan ziren Zinera.

Helduagoek zita Edorta Agirre
eta Asisko Urmenetarekin egin

zuten. Sukaldariek eta margola-
riek Jaki(te)azhitz egin zieten Au-
rrera elkartera gerturatu zirenei. 

Adin guztiko herritarrak asetze-
ko, gauean Peritza Tabernan rock
kontzertua eskaini zuen
Hoey&The Mussels taldeak, A
Daemon Dozendiskoa bertan aur-
keztu zuelarik.

Gaur eta bihar aukera ugari
Kultur Astearen lehen zatiaren ha-
maiketakoa atzoko eguna izan bal-
din bazen, gaurkoa bazkaria izan-
go da. 

Alde batetik Mendibil Mendi
Taldeak antolatutako mendi irtee-
ra aipatu behar da. Bertan parte
hartzen dutenek Leitzako muga-
rriak ezagutuko dituzte, 07:00etan
Oialdetik irtenda. Herrian berriz
ikuskizuna 11:00etan hasiko da,
igerilekuko graffiti tailerrarekin. 

Bestalde Gazte Eune aipatu be-
har da. Gazte Asanbladak
12:00etatik aurrera hainbat ekital-
di antolatu ditu Gaztetxean eta he-
rrian barna. Antzerki emanaldi ba-
tekin hasiko da Gazte Eune, kon-
tzertu batekin amaitzeko.

7LEITZALDEATOLOSALDEKO ETA LEITZALDEKO HITZA
LARUNBATA, 2009KO MAIATZAREN 23A

B ost aste besteik etzaizkiu falta
denboraldie bukatzeko eta

egie esan gogoz nau momentu hoi
aiatzeko. Gustoa nau, beño dexen-
te luzea itten ai zait. Urte osoan jo-
katu ez izanak hoixe ekartzen do.
Beño beno, azken partidu hotakon
bat jokatzeko aukera izanen ote
doten iruitzen tzait, eta esperantza
horrei eutsi behar. Ikusikou. Den-
borak esanen do. 

Asteburun irabazitako hiru
puntukin klasifikazioan erdin gau-
de, askotan esan izandu doten be-
zela, eon behar giñuken postutatik
oso urruti. Bigarren maillako talde
guztik aztertu ondoren Ligako 4-5
ekipo onenetakoa dula gauze jaki-
ñe da. Pasatzen dena zea da, eztula
talde bezela eman giñezaken go-
ren-maillaik lortu. Hau azaltzeko
errudun asko badaudere, ez nuke
detalletan sartu nahi, bestela aitza-
kik diela interpretatu ditteke eta

ezta nere asmoa. Garbi dauketena
zea da, aurten zegoan plantilla iku-
sita azken momentu arte igoerako
burrukan ez eottea frakaso bat
dela. Beño beno, futbola.

Hau alde batea utziz, aspaldiko
partez asteburun Leitzen izan ni-
tzen ta pilak kargatu nittun. Fami-
litaz disfrutatu ondoren, lanbeten
Aurrera futbol talden partidue
ikusi nun eta gustatu zetzien. Nere
laun asko daude bai jokatzen eta
bai bestelako hainbat lan iñez eta
denan arten nolabatte aurrea atea-
tzea lortzen due. Espero urte asko-
tako segida eukitzea, nahiz eta za-
lantzazkoa den. 

Iganden, berriz, lagunarten ear-
ki bazkaldu ta Donostire joan gi-
ñen Bengoetxea eta Irujon arteko
partidue ikustea. Harrittute geldi-
ttu nitzen jokatu zuen ritmo ta in-
tensidade ikeragarrikin. Ikuski-
zun earra. Pena bat Oinatzek ira-
bazi ez izana, beño earki
demostratu zun zergatik irabazi
zun txapela eta zergatik irabaziko
ditton. Pertsonalki, denbora luzez
ikusi ez nittun aspaldiko laun asko-
kin eotteko aukera euki nun fron-
tonen eta ilusioa in tzien. 

Pillotakin seittuz, nere lengusu
Mikel Olazabalek bigarren mailla-
ko txapelketan in don lan earra ai-
patu nahi nuke. Goraka die nabar-
men. 

Eutsi esperantzai

›› Herrira begira
Aimar Sagastibeltza
Futbol jokalaria

Xamarikoren txokoan bikote ospetsuak aurkitu behar zituzten.ASIER IMAZ

›› EGITARAUA

Maiatzak 23, gaur
]07:00etan.Mugarrien Itzulia.
Autobusa Oialdetik irtengo da.
Bazkaria Musun-Zarren.
]11:00etatik 13:00etara. Igerile-
kuan graffiti tailerra 12-15 urte bi-
tartekoei zuzendua: Emaiozu igeri-
lekuari sensualitate punttu bat I. 
]12:00etan.Gaztetxean antzer-
kia: Eta Karmele?.BF taldearen es-
kutik. 
]14:30ean.Gaztetxean bazkari

herrikoia eta ondoren kantaldia
egongo da. 
]Ondoren.Argazki emanaldia eta
hitzaldia: Hegoameriketara bidaia. 
]19:00etan.Kalejira FTF Street
Band taldearekin.
]21:00etan.Gaztetxean luntxa.
]23:00etan.Gaztetxean kontzer-
tua. 

Maiatzak 24, bihar
]10:00etatik 14:00etara.Gorri-

ttenean Peru-harrira bisita librea.
12:30ean aurkezpena.
]18:30ean.Elizan organo kon-
tzertua Raul del Tororen ikasleen
eskutik. 
]19:30ean.Zinean dantza kon-
tenporaneo emanaldia: Locus De-
sertus.

Maiatzak 25, etzi
]20:00etan.Aurreran Leitzako
ahozko ondarearen aurkezpena. 

Nafarroako XIV. RAC 
Rally-a izango da gaur
Leitza ›› Rally-aren
bigarren zatia Leitzatik
irtengo da 14:30ean.
Ordubete lehenago Uitzira
doan bidea itxi egingo dute.

A. IMAZ

Nafarroako XIV. RAC Rallye-a
gaur jokatuko dute Lekunberri ar-
datz hartuta. Leitzatik Rally-aren
bigarren zatia irtengo da 14:30ean.
Antolatzaileek jakinarazi dutenez

errepidea erabat itxiko dute, irtee-
ra baino ordubete lehenago. On-
dorioz, Leitzatik Uitzira doan bi-
dean ezingo da ibilgailurik erabili
13:30etik aurrera, beti ere proba
amaitu bitarte. 

Rally-a osatzen duten bi zatitan
proban irtengo diren gidariak
ikuskatze lanak egiten ariko dira
09:00etatik 12:00etara. 

Nafarroako XIV. RAC Rally-a
Real Automovil Club Vasco Nava-
rrok antolatzen du eta biharko 
59 gidari espero dituzte.

Amazabalen aizkolari
gazteak gaur 19:30ean
LEITZA ]Urrezko Aizkolarien Bana-
kako Txapelketaren Gazte Maila-
ko bi finalerdi jokatuko dira gaur
Amazabal pilotalekuan, 19:30etik
aurrera. Ruben Saralegi leitzarra
Oihan Larretxearen aurka ariko da
19 urte azpikoen mailan. Ander
Erasun eta Ugaitz Mugerza 23
urte azpikoen mailan lehiatuko
dira.

Goizean Amazabalen eta
arratsaldean plazan
LEITZA ]Aurrerako pilotariak Nafar
Jokoetako eta Lizarrako eta Ordi-
ziako Txapelketako partidak joka-
tuko dituzte gaur. Amazabal pilo-
talekuan Nafar Jokoetako 7 lehia
jokatuko dira 10:00etatik aurrera.
Plazako XVII. Eskuz Binakako Txa-
pelketari dagokionez A taldeko sei
partida jokatuko dira gaur
16:00etatik aurrera.  

L Laburrak



Deialdiak
]Tolosa. Afrika beltzaren festa
plaza Berrian: 11:00etatik
14:00etara. haurrentzat tailerrak,
te dastaketa, pintxoak, artisau sal-
menta... Arratsaldean graffiti era-
kustaldia, O+Hatz, Filipinetako
erakustaldia,...
]Tolosa. Txirri, Mirri eta Txiribi-
ton Junior 17:00etan Leidorren.

Kultur asteak
]Leitza. 11:00etatik 13:00etara
igerilekuan graffiti tailerra,
12:00etan Gaztetxean Eta Karmele
antzerkia, 14:30ean Gaztetxean
bazkari herrikoia, ondoren argazki
emanaldia eta Hegoameriketara bi-
daiahitzaldia, 19:00etan kalejira.
]Lizartza. 16:30ean ume jolasak
eta 22:30ean Baserritik baserrira
antzerki emanaldia Emakumeen
Elkartearen eskutik.

Zinema
]Tolosa. X-men origenes: Lobezno
filma emango dute Leidor aretoan
19:30ean eta 22:30ean.

Musika
]Tolosa. Biok eta Pog mo thon
musika taldeen kontzertua Bonbe-
renean 22:30ean.
]Tolosa.  Eduardo Mokoroari
omenaldi kontzertua eskainiko
diote Udal Txistulari Bandak eta
Tolosako Musika Bandak Zerkau-
sian 19:00etan, bere obrak inter-
pretatuz, 15. Musikariaren baitan.

›› GUARDIAKO FARMAZIAK
]Tolosa. Etxebeste, J.M. Gernika-
ko arbola, 3. 943 651040.
]Betelu. Carrillo, A. Kale Nagusia,
5. 112.
] Irurtzun. Mutiloa, A.M. San
Martin, 5. 112.

HITZAK ez du bere gain hartzen
egunkarien adierazitako esanen
eta iritzien erantzunkizunik.

AAgenda

Pasa den urteko Dantzari Txiki Eguneko emanaldiko une bat.HITZA

Dantzariz beteko da gaur herria
Ibarra ›› Dantzari Txiki
Eguna izango da goizean,
eta arratsaldean eta
iluntzean, berriz, Alurr
Eguna ospatuko dute.

ERREDAKZIOA

Dantzariek hartuko dute gaur he-
rria egun osoan zehar, izan ere,
goizean Dantzari Txiki Eguna os-
patuko dute, eta arratsaldean eta
iluntzean, berriz, Alurr Dantza Es-
kolakoen Eguna izango da.

Hirugarren Dantzari Txiki Egu-
na izango da aurtengoa, eta bertan,
ohikoa den moduan, gurasoek be-
ren seme-alaben urteko lana ikus-
teko parada izango dute. Berastegi,
Altzo, Irura, Zizurkil, Anoeta, To-
losa, Bera eta Ibarrako haurrak ari-
ko dira, 300 haur inguru. Guztiei
dantza eskolak ematen dizkiete
Alurr taldeko kideek. 

Plazan eta Emeterio Arresen
Dantzari txikiak Ibarrako plazan
elkartuko dira 10:00etan. Ikurrina
egiten hasiko dira, dantzen bidez
plazaren erdian, jarraian Agurra
egingo dute denek batera, eta on-
doren guztiek dantzatuko dute. 

Gero, Euskal Herria kaletik ka-
lejiran joango dira Emeterio Arre-
se plazaraino, eta han dantza egin
eta gero, gurasoek hamaiketakoa
emango diete. Plazara itzuliko
dira, eta plazan, talde bakoitzak
beste dantza bat egingo du, eta fan-
dangoaeta arin-arinadantzatuko
dute. Halaber, Bidarrain (Nafa-
rroa Beherea) urtarrilean ikasi di-
tuzten dantzak ere dantzatuko di-
tuzte denek batera, eta Ibarrako
Musika Eskolako gaztetxoek eta
Berastegiko eta Irurako txistulari
gazteek dantzarako piezak joko di-
tuzte.

Arratsaldean, dantza gehiago
Dantzak arratsaldean ere jarraitu-
ko du Alurrekoen eskutik, Alurr
Eguna ospatuko baitute. Aurten
Dantzari Txiki Egunarekin bat
egin dute, «egun osoko festa izate-
ko helburuz». Hala, Alurr Dantza
Eskolako dantzariek emanaldia
eskainiko dute 18:00etan, Ibarra-
ko plazan jarritako karpan. 5 talde
eta mutilen taldea ariko dira, 200
dantzari inguru. 

Edu Muruamendiarazek era-
kutsitako koreografiak eta gazteek
beraiek prestatutakoak egingo di-
tuzte, Makil jokoa, Fandangoa,
Arin-arina, Obaloa, Paloteados, eta
betiko dantza batzuk ere bai: Sagar
dantza, Luzaide, Uztai, Agurra...
Urtean egindako lana erakutsiko
dute, Alurr Dantza Eskolan ikasi-
tako pausoak, dantzak eta koreo-
grafiak, eta koreografia bereziren
bat ere izango da ikusgai. 

Emanaldia bukatu ostean, erro-

Urte askoan!
Mayalen Zubeldia Azkolain
(Ibarra). Gaur urtebete. Muxu 
handi bat Tere birramonaren partetik.

Urte askoan!
Ibai Ibarzabal Jauregi (Tolosa).
Gaur 9 urte. Zorionak eta 
muxu handi bat denon partetik.

AAgurrak

‹‹ Goiza Arratsaldea Tenperatura Bihar
2009-05-23

Eguraldia

›› 22°›› 14°

GOIZA EURIA
ARRATS. EURIA
BEROENA 19°
HOTZENA 12°

Argitaratzailea: Tolosa Herria Hedabideak S.L.
Lege Gordailua: SS-0398-03
Zuzendaria: Noelia Lataburu
Egoitza nagusia: Araba Etorbidea 5, atzea, Tolosa. 
Telefonoa: 943 65 56 95. Faxa: 943 65 00 18
Leitza. Herriko plaza, 1. 687 410 118 
E-posta: tolosaldean@tolosaldekohitza.info.
Webgunea: www.tolosaldekohitza.info

Zuzendariordea: Iñigo Terradillos. Kudeatzailea: Maider Garaikoetxea.
Publizitatea: 661 678 818 tolosaldean_publi@tolosaldekohitza.info.
Tolosa: 687 410 082-687 410 033. tolosa@tolosaldekohitza.info.
Villabona: 687 410 022. villabona-aiztondo @tolosaldekohitza.info.
Anoetaldea: 687 410 022. anoetaldea @tolosaldekohitza.info.
Ibarraldea: 687 410 032. ibarraldea @tolosaldekohitza.info.  
Alegialdea: 687 410 034. alegialdea @tolosaldekohitza.info.  
Leitzaldea: 687 410 118. leitzaldea @tolosaldekohitza.info.

‘Hitza’ diruz laguntzen duten erakundeak. Udalak: Aduna, Alegia, Alkiza, Altzo, 
Amezketa, Anoeta, Areso, Baliarrain, Belauntza, Berastegi, Elduain, Gaztelu, 
Hernialde, Ibarra, Ikaztegieta, Irura, Leaburu, Leitza, Tolosa, Villabona, Zizurkil                      

Hitza-ko bezeroen arreta zerbitzua (zalantzak argitzeko, harpidedun egiteko): 902 82 02 01

Tolosa Herria Hedabideak
S.L.ko kideak: 

Gipuzkoako
Foru
Aldundia 

Hitza-k Bai
Euskarari 

eta Tolosaldeko eta
Leitzaldeko beste 77 eragile

meria izango da, 19:30etik
21:00etara. Alurrekin azken urteo-
tan lan egin duten musikarietako
hainbatek joko dute bertan. 

Alurr Dantza Taldeak herritar
guztiak animatu eta gonbidatzen

ditu erromerian parte hartzera,
«dantzatzera eta gozatzera, egun
berezi honi amaiera emateko eki-
taldi polita izango baita». Ondo-
ren, Alurr Dantza Eskolakoek afa-
ria egingo dute elkarrekin.


